


ԱՄՓՈՓԱԹԵՐԹ  
ԳՈՒՅՔԻ  ՆՎԻՐԱԲԵՐՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	        1.  ՀՀ Արմավիրի մարզպետարան
	23.06.2023թ.

	
	N 01/14/04464-2023

	Առաջարկություններ և դիտողություններ չունի

	2.  ՀՀ Շիրակի մարզպետարան
	23.06.2023թ.

	
	N 01/08.2/05865-2023

	Առաջարկություններ և դիտողություններ չունի

	3. ՀՀ ֆինանսների նախարարություն
	03.07.2023թ.

	
	N 01/9-1/13027-2023 

	                                         Առաջարկություններ և դիտողություններ չունի

	4. Կադաստրի կոմիտե
	29.06.2023թ.

	
	N ՍԹ/8784-2023

	         Ի պատասխան Ձեր 2023 թվականի հունիսի 21-ի N ԳՍ//17848-2023 գրության՝ «Գույքի նվիրաբերությունն ընդունելու և գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները.
         1. Նախագծի 2-րդ կետում «Համապատասխան մարզպետներին» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին» բառերով,
       2. Նախագծի հավելվածի «Հայաստանի Հանրապետությանը նվիրաբերվող գույքերի» ցանկի (այսուհետ՝ ցանկ) «Հողամասի ծածկագիրը» սյունակում «Հողամասի» բառից հետո ավելացնել «կադաստրային» բառը,
   3. Ցանկի 5-րդ տողում ուղղել հողամասի կադաստրային ծածկագիրը՝ «04-090-0027-0016» թվերը փոխարինելով «04-090-0024-0016» թվերով,
   4. Ցանկի 14-րդ տողում «09-045-01-21-0047» թվերը փոխարինել «09-045-0121-0047» թվերով,
   5. Ցանկի 15-րդ տողում «03-040-0014-041» թվերը փոխարինել «03-040-0014-0041» թվերով:
	1. Չի ընդունվել։
Հաշվի առնելով, որ  հողամասերը նվիրաբերվում են  ՀՀ մարզերում գործող և առողջության առաջնային պահպանման ծառայություններ մատուցող բժշկական կազմակերպությունների շենքերի արդիականացնման նպատակով՝ առաջարկվում է դրանք ամրացնել համապատասխան մարզպետների աշխատակազմերին։
2. Ընդունվել է  
Նախագծի հավելվածի «Հայաստանի Հանրապետությանը նվիրաբերվող գույքերի» ցանկի (այսուհետ՝ ցանկ) «Հողամասի ծածկագիրը» սյունակում կատարվել է համապատասխան լրացում։
3.  Ընդունվել է։ 
Կատարվել է ուղղում։
4.  Ընդունվել է  
Կատարվել է ուղղում։
5.  Ընդունվել է  
Կատարվել է ուղղում։

	5. ՀՀ առողջապահության նախարարություն
	28.06.2023թ.

	
	N ԱԱ/06.1/14664-2023

	  Ի պատասխան 2023 թվականի հունիսի 21-ի Ձեր N ԳՍ//17848-2023 գրության` հայտնում եմ, որ ՀՀ առողջապահության նախարարությունն առաջարկում է «Գույքի նվիրաբերությունն ընդունելու և գույք ամրացնելու մասին» ՀՀ կառավարության որոշման նախագծի 2-րդ կետում «երկամսյա» բառը փոխարինել «մեկամսյա» բառով` հաշվի առնելով աշխատանքների հրատապությունը:
	Չի ընդունվել։ 
Աշխատանքների հրատապությունից ելնելով նվիրաբերության պայմանագրի կնքման և գույքի հանձնման-ընդունման աշխատանքները կիրականացվեն հնարավորինս սեղմ ժամկետներում, սակայն հաշվի առնելով աշխատանքների ծավալը, ինչպես նաև պայմանագրերի կնքման նպատակով միասնական տեղեկանքների ձեռքբերման և անճշտություններ առաջանալու դեպքում դրանց ճշգրտման  հնարավոր լինելը, առաջարկվում է սահմանել երկամսյա ժամկետ։

	         6. ՀՀ Գեղարքունիքի մարզպետարան
	23.06.2023թ.

	
	N 01//4644-2023

	         «Գույքի նվիրաբերությունն ընդունելու և գույք ամրացնելու մասին» ՀՀ կառավարության որոշման նախագիծը քննարկվել է ՀՀ Գեղարքունիքի մարզպետի աշխատակազմի համապատասխան ստորաբաժանումների ղեկավարների և մասնագետների մասնակցությամբ: Նախագծի վերաբերյալ դիտողություններ և առաջարկություններ չունենք:

	         7. ՀՀ Արագածոտնի մարզպետարան
	             28.06.2023թ.

	
	         N  01/5/03192-2023

	              Նախագծի վերաբերյալ դիտողություններ և առաջարկություններ չկան:

	         8. ՀՀ Արարատի մարզպետարան
	             26.06.2023թ.

	
	          N  01//03782-2023

	   «Գույքի նվիրաբերությունն ընդունելու և գույք ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ նախագծի հավելվածի 15-րդ կետում հողամասի ծածկագիը «03-040-0014-041» փոխարեն անհրաժեշտ է նշել «03-040-0014-0041», իսկ ավագանու որոշման համար, ամսաթիվ տողում «10.05.2023թ.» փոխարեն անհրաժեշտ է նշել «05.05.2023թ.»:  
	5.  Ընդունվել է։
Կատարվել են համապատասխան ուղղումներ։

	     9. ՀՀ Տավուշի մարզպետարան
	            30.06.2023թ.

	
	          N 01/16/03001-2023

	                Նախագծի վերաբերյալ դիտողություններ և առաջարկություններ չկան:

	    10. ՀՀ Սյունիքի մարզպետարան
	           30.06.2023թ.

	
	          N 01//04564-2023

	«Գույքի նվիրաբերությունն ընդունելու և գույք ամրացնելու մասին» ՀՀ կառավարության որոշման նախագիծը քննարկվել է Սյունիքի մարզպետի աշխատակազմում:
1. Հաշվի առնելով, որ որոշման նախագծի 1-ին կետի հիմքով հավելվածում նշված գույքերը նվիրաբերությամբ ձեռք է բերում Հայաստանի Հանրապետությունը, ուստի գտնում ենք, որ նվիրաբերության պայմանագրերի կնքման և գույքի նկատմամբ իրավունքների պետական գրանցման աշխատանքները պետք է իրականացնել ոչ թե համայնքի, այլ պետական միջոցների հաշվին:
2. Միաժամանակ առաջարկում ենք որոշման նախագծի հավելվածում լրացնել նոր՝ Սյունիքի մարզի Սիսիան համայնքի Անգեղակոթ բնակավայրում գտնվող, 0.073 հեկտար մակերեսով հողամասի (գույքի) վերաբերյալ տվյալներ: Այդ կապակցությամբ Ձեզ ենք ներկայացնում Սիսիան համայնքի ավագանու 28.06.2023թ. N38-Ա որոշումն և 0.073 հեկտար մակերեսով հողամասի նկատմամբ իրավունքների պետական գրանցման վկայականը:
	1. Չի ընդունվել։
Նախագծով նախատեսվում է  գույքի նկատմամբ իրավունքների պետական գրանցման աշխատանքներն իրականացնել համայնքների միջոցների հաշվին։
2. Ընդունվել է
Նախագծի հավելվածում ներառվել է նոր տող։ 

	    11. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	           10.08.2023թ.

	
	     02/16.11/27420-2023

	1) Ներկայացված նախագծով առաջարկվում է ընդունել որոշման հավելվածի ցանկում ներառված գույքի նվիրաբերությունը ՀՀ-ին և ամրացնել ՀՀ համապատասխան մարզպետների աշխատակազմերին՝ բնակչության առողջության առաջնային պահպանման ծառայություններ մատուցող բժշկական կազմակերպության շենքեր կառուցելու նպատակով:  Առաջարկում ենք նկատի ունենալ, որ Նախագծին կից ներկայացված՝ ՀՀ համայնքների ավագանիների մի շարք  որոշումները համապատասխան տարածքները նվիրատվությամբ հանձնելու վերաբերյալ են ( հավելվածի ցանկի  9, 11, 14, 17, 18-րդ կետեր): Գտնում ենք, որ նվիրատվությամբ հանձնված գույքը՝ որպես նվիրաբերություն ընդունելու որոշումը լրացուցիչ պարզաբանման կարիք ունի:
2) Առաջարկում ենք նկատի ունենալ, որ Նախագծի հավելվածի ցանկի 5-րդ կետում նշված հողամասի կադաստրային ծածկագիրը նույնական չէ ՀՀ Արմավիրի մարզի Մեծամոր համայնքի ավագանու կողմից նույն հասցեում գտնվող՝ նվիրաբերությամբ ՀՀ-ին տրվող ( 2023 թվականի մարտի 24-ի N 049-Ա  որոշում) հողատարածքի կադաստրային ծածկագրի հետ:
3) Նախագծի հավելվածի ցանկի 8-րդ կետով, որպես նվիրաբերվող գույք, նշված է Արմավիր համայնքի Խանջյան գյուղ 5-րդ փողոց 11 հասցեում գտնվող անշարժ գույքը: Հարկ է նշել, որ Նախագծին կից ներկայացված՝  ՀՀ Արմավիրի մարզի Արմավիր համայնքի ավագանու 2023 թվականի  փետրվարի 3-ի ԹԻՎ 008-Ա որոշմամբ տրվել է համաձայնություն համայնքի սեփականություն հանդիսացող վերոնշյալ հասցեում գտնվող հողամասի վրա ամբուլատորիա կառուցելուն: Գտնում ենք, որ  Նախագծի հավելվածում սույն կետով ներկայացված հողամասը՝ որպես  նվիրաբերվող գույք ներառելը խնդրահարույց է և լրացուցիչ հիմնավորման կարիք ունի:

	1) Ընդունվել է․
համապատասխան համայնքների կողմից ներկայացվել են ավագանու նոր որոշումներ՝ համաձայն որոնց «նվիրատվություն» բառը փոխարինվել է «նվիրաբերությամբ»։


2) Ընդունվել է.
Նախագծում կատարվել է համապատասխան ուղղում։






3) Ընդունվել է.
Նախագծի հավելվածում ներառվել է նշված հողամասը ՀՀ-ին նվիրաբերելու մասին 26.05.2023թ. թիվ 045-Ա որոշումը։

	    12. ՀՀ վարչապետի աշխատակազմի իրավաբանական վարչություն
	           10.08.2023թ.

	
	      02/16.11/27420-2023

	
Նախագծի 1-ին կետով նախատեսվում է Հայաստանի Հանրապետությանը ընդունել հավելվածով նախատեսված համապատասխան գույքերը և ամրացնել ՀՀ մարզպետների աշխատակազմերին, մինչդեռ, նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը՝ գույք ամրացնելու մասով, ինչը չի բխում «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, ըստ որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	Քննարկվել է.
Նախ և առաջ ՀՀ կառավարությունը որպես սեփականություն ընդունում է հողամասի նվիրաբերությունը, որից հետո միայն հանդիսանալով պետական սեփականություն՝ դրանք նախագծով նախատեսվում է   ամրացնել համապատասխան մարզպետների աշխատակազմերին։

	13.   ֆինանսատնտեսական նախարարական կոմիտեի 12.03.2024թ նիստի N ԿԱ/83-2024 արձանագրության Օրակարգային հարցերի քննարկումը բաժնի 9-րդ կետ
	           12.03.2024թ.

	
	            ԿԱ/83-2024

	Տալ դրական դիրքորոշում՝ պայմանով, որ նախքան Կառավարության նիստի օրակարգում ներառվելը՝
1) Կադաստրի կոմիտեի ղեկավար Սուրեն Թովմասյանի առաջարկությամբ նախագծում կկատարվեն խմբագրական բնույթի շտկումներ՝ ծածկագրերի մասով, և աշխատանքային կարգով կհամաձայնեցվի վերջինիս հետ.
2) Վարչապետի աշխատակազմի իրավաբական վարչության պետ Հայկ Կեսոյանի առաջարկությամբ կշտկվեն հղումները:
	Ընդունվել է։
Նախագծի հավելվածում խմբագրվել է կադաստրային ծածկագրի վրիպակը և նախագծի փաթեթը ևս մեկ անգամ ուղարկվել է Կադաստրի կոմիտե։ Նախագծի նախաբանում խմբագրվել են նաև հղումները։










